
Վերջերս արժեքավոր նվեր ստացան ամե
րիկահայ մւսնուկներն ու պատանի դպրոցա
կանները: Մայիս ամսին, Միացյալ Նահանգ
ների հայոց արևելյան թեմի առաջնորդարա
նի հովանավորությամբ, Նյու Յորքում լույս 
է տեսնում «Զ ա րթ ի ՚ր» մանկական պարբե
րականի անդրանիկ համարը: Մանկական
այս թերթիկը իր առջև նպատակ է դրել' ծա
ռայել սփյուռքի հայ մանուկների առավել հա
յեցի դաստիարակման սրբազան գործին: 

«Զարթի'ր» պարբերականը բաղկացած է 
ութ էջից:

Անդրանիկ համարի առաջին էջը բացվում 
է Միացյալ Նահանգների հայոց արևելյան 
թեմի առաջնորդ Տ. Թորգոմ արքեպ. Մա
նուկյանի՝ հայ մանուկին ուղղված կոչով: 

Երկրորդ էջում «Զւսրթի'ր»-ի հրատարա
կության առիթով զետեղված է մի խմբա
գրական, որի բովանդակությունը ցույց է 
տալիս պարբերականի նպատակը, այն է՝ 
«Հա յ մւսնուկի հոգիին մեջ արթնցնել ու ար
թուն պահել սերը հանդեպ իր մայրենի լեզ
վին և հանդեպ իր ժողովրդի պատմության»: 

Թերթիկի երրորդ էջում «Ո՞վ ես դուն» 
հարցում-վերնագրի տակ ներկայացված է 
հետևյալ պատասխանը.

«Դ ո ՚ւն  հայ ես: Ք ոլ ազգիդ առաջին հայրը 
Հայկ կկոչվի: Հայկ ազատասեր մեկը եղավ: 
Ան փոխադրւլեցավ երկիր մը և իր ազգա
կաններով, զինվորներով ու բարեկաւքներով 
հո'ն բնակեցավ: Արդ եյլկիրը կոչվեցավ Հա 
յաստան և բնակիչները՝ հայ>:

Նույն էջում «Արդի Հայաստան» խորագրի 
տակ հայ մանուկին համառոտակի ծանո
թություններ են տրվում Սուլետական Հայաս
տանի աշխարհագրական դիրքի, նրա տա
րածության ու սահւէանների, քաղաքամայր

Երևանի լքւսսին: Հուզա ծում նշվում Է, որ 
«Հայաստանի մեջ կգտնվի հայ ժողովուրդի 
ւսռաջին եկեղեցին' Սուրբ Էջմիածինը և Ամե
նայն Հա յոց Կաթողիկոսարանը, ուր կբնակի 
Նորին Սուրբ Օծություն Տ. Տ . Վաղգեն Առա
ջին Սրբազնագույն Հայրապետը»:

Պարբերականի չորրորդ Էջը ուսուցում Է 
«Պատմություն Հայ Եկեղեցիի» հակիրճ հոդ- 
ւիսծը, որտեղ շարադրված Է.

«Հսւյւսստանյայց Եկեղեցին հիմնեցին 
Քրիստոսի տասներկու աշակերտներեն' Սուրբ 
Թադեոս և Սուրբ Բարթողիմեոս առաքյալ
ները, որոնք եղան մեր ազգին առաջին լու

սա վորիչները: Այս պաաճառավ Հա յոց Եկե
ղեցին կկոչվի Առաքելական Եկեղեցի: 

Հա յոց երկրորդ Լուսավորիչ Սուրբ Գրի
գոր Հայրապետի ջանքով Տրդատ թագավոր 
հրաժարեցավ կռապաշտութենե և 301 թվա
կանին քրիստոնեությունը հռչակեց Հայաս
տանի պետական կրոնքը:

Պաշտոնապես և ազգովին քրիստոնյա 
դարձող առաջին ազգը եղան հայերը:

Իսկ 303 թվականին շինվեցավ հայոց սւ- 
ռսւջին եկեղեցին' Սուրբ Էջմիածին, որ
կնշանակե «Իջավ Սիածին»-ը' այսինքն Հի- 
սուս Քրիստոս»:

Թերթիկի հինգերորդ Էջում «Հայկական 
ճարտարապետություն» վերնագրի տակ հայ 
ւէանուկին ընդհանուր տեղեկություն Է տըր- 
վում հայ եկեղեցական ճարտարապետության 
յուրահատկության մասին և եզրակացվում, 
թե «Օտարներ ներշնչված են հայկական 
ճարտարապետութենեն: Հայերն են, որ ա- 
ռաջին անգամ մասնագիտացած են կոթա
կան (կոթիկ) արվեստին»:

«Զարթի'ր»-ի վեցերորդ Էջի «Ս ենք մեր 
գիրերը ունինք» հոդվածում հայ մանուկը



կարող է տեղեկանալ հայոց գրերի գյուտին, 
Աստվածաշնչի հայերեն «Թագուհի թսւրգմա- 
նության»-ը և հայկական մշակույթի Ոսկեդա
րին (Ծ դար) : Վերոհիշյալ հոդվածը ավարտ
վում է հայ մանուկին ուղղված հետևյալ կո- 
չով.

«Հպարտ եղի՛ր, որ դուն ունիս քոլ սեփա
կան գիրերդ: Սորվե' և գործածե' զսւնոնք»: 

Պարբերականի յոթերորդ էջը նվիրված է 
հայ նոր գրականության հիմնադիր, նշանա
վոր մանկավարժ, լուսավորիչ ու կրթական 
գործիչ, գրող Խաչատուր Աբովյւսնին: Հոդ
վածում մի քանի տողերի մեջ տրված է նաև 
գրողի ստեղծագործությունների ընդհանուր 
բնութագիրը:

Մանկական թերթիկի առաջին համարը եզ
րափակվում է հայկական երգ ու պարի ու- 
սուցմամբ:

«Զարթի’ր»-ի տարբեր էջերում զետեղված 
են նաև մի քանի ուսուցողական հարցեր, 
հանելուկներ, խաղեր ու բառախաղեր:

ճաշակով ու գեղեցիկ նկարազարդված 
հանդեսի յուրաքանչյուր հատվածի համե
մատ զետեղված են համապատասխան գլխա
զարդեր, նկարներ ու քարտեզներ:

Սփյուռքահայ իրականության մեջ գնահա
տելի այս ձեռնարկը, հույսով ենք, իր լայն 
արձագանքը պիտի գտնի ինչպես Միացյալ 
Նահանգներում, այնպես էլ հայոց աշխար
հասփյուռ մյուս գաղթօջախներում:

Հանուն Հա յոց Հայրապետի և «էջմիա ծին* 
ամսագրի խմբագրության շնորհավորում ենք 
թեմսւկսղ սրբազան առաջնորդի այս սքան
չելի ձեռնարկը և «Զարթի'ր*-ի խմբագրա
կան կազմին ու բոլոր աշխատակիցներին 
մաղթում, որ նրանք նույն ոգևորությամբ շա
րունակեն իրենց ազգանվեր ծառայությունը, 
որպեսզի թերթիկը դառնա բարի այն սերմ
նացաններից մեկը, որը կարողանա սփյուռ
քահայ մանուկ հոգիներից ներս սերմանել 
հայեցի լույս ու գիտության առատ սերմեր:

ԶԱՏԻԿ ԱԲԵՂԱ ԱՎԵՏԻՔՅԱՆ

